
<<Ջրամատակարարման և ջրահեռացման ոլորտի ռազմավարությանը  և ֆինանսավորման ծրագրին հավանություն տալու  մասին>> Հայաստանի Հանրապետության կառավարության արձանագրային որոշման ընդունման վերաբերյալ

Անհրաժեշտությունը` <<Ջրամատակարարման և ջրահեռացման ոլորտի ռազմավարությանը և ֆինանսավորման ծրագրին հավանություն տալու   մասին>> ՀՀ կառավարության արձանագրային որոշման նախագծի նախապատրաստման համար հիմք են հանդիսացել ՀՀ կառավարության և Ասիական զարգացման բանկի միջև 2013 թվականի դեկտեմբերի 2-ին ստորագրված` ենթակառուցվածքների կայունության աջակցության ծրագրի փոխըմբռնման հուշագրի համապատասխան պահանջները, ՀՀ վարչապետի 2014 թվականի փետրվարի 24-ի <<Հայաստանի Հանրապետության կառավարության և Ասիական զարգացման բանկի միջև 2013 թվականի դեկտեմբերի 2-ին ստորագրված` ենթակառուցվածքների կայունության աջակցության ծրագրի փոխըմբռնման հուշագրով նախատեսված գործողությունների կատարման ժամանակացույցը հաստատելու մասին>> N 134-Ա որոշմամբ  հաստատված ժամանակացույցի   2-րդ կետի 4) ենթակետը: Ռազմավարությունը և ֆինանսավորման ծրագիրը մշակվել են Ասիական զարգացման բանկի աջակցությամբ` խորհրդատուի կողմից: 
Ընթացիկ իրավիճակը և խնդիրները` Հայաստանի ջրամատակարարման և ջրահեռացման ոլորտում իրականացվում են 2-րդ  սերնդի բարեփոխումները: ՀՀ կառավարության և միջազգային ֆինանսական կազմակերպությունների համագործակցության արդյունքում միջազգային խորհրդատուների ներգրավմամբ, իրականացվել են ոլորտի հետագա զարգացմանն ուղղված համապատասխան ուսումնասիրություններ: Ասիական զարգացման բանկի աջակցությամբ մշակված ջրամատակարարման և ջրահեռացման ոլորտի ռազմավարությունը ամփոփում և ամբողջացնում է ոլորտի վերաբերյալ ուսումնասիրությունները, կատարված վերլուծություններից ելնելով  ներկայացվում են առաջարկություններ և նախանշվում  են հետագա անելիքները: 
Տվյալ բնագավառում իրականացվող քաղաքականությունը` ՀՀ կառավարությունը կարևորելով ջրամատակարարման և ջրահեռացման ոլորտում 2-րդ  սերունդի բարեփոխումների իրականացման անհրաժեշտությունը, 2014 թվականի օգոստոսի 14-ին ընդունել է <<Պետական-մասնավոր գործընկերության հետագա զարգացմանն ուղղված` Հայաստանի խմելու ջրի ոլորտի բարեփոխումների գործողությունների ծրագիրը հաստատելու մասին>> N 883-Ն և <<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից սպասարկվող տարածքներում պետական-մասնավոր գործընկերության ձևվը և ժամկետը հաստատելու մասին>>   N 888-Ն որոշումները, որոնք նպատակաուղղված են ոլորտում պետական-մասնավոր գործընկերության խորացմանը: Սահմանվել է, որ հանրապետությունում գործող 5 ջրամատակարար ընկերությունների կողմից օգտագործվող ջրային համակարգերը 2016թ. հունիսի 1-ից վարձակալությամբ փոխանցվում են մեկ կառավարչի` 15 տարի ժակմետով:
Կարգավորման նպատակը և բնույթը` ջրամատակարարման և ջրահեռացման ոլորտի հետագա զարգացման ապահովում, անհրաժեշտ ներդրումների ներգրավման և սակագների հետ կապված հարցերի կարգավորում, ծախսերի կրճատում և ֆինանսական միջոցների արդյունավետ օգտագործման ապահովում: 
	

         Նախագծի մշակման գործընթացում ներգրավված ինստիտուտները` որոշման նախագիծը մշակվել է ՀՀ ԳՆ ջրային տնտեսության պետական կոմիտեի աշխատակազմի կողմից:
	Ակնկալվող արդյունքը` Հայաստանի ջրամատակարարման և ջրահեռացման ոլորտի բարեփոխումների իրականացման արդյունքում բնակավայրերի կայուն, հուսալի և անվտանգ ջրամատակարարում ու անխափան ջրահեռացում, հիդրոտեխնկական կառուցվածքների  արդիականացում և պահպանում, ջրի արդյունավետ օգտագործում, բնապահպանական խնդիրների լուծում:

